
Kanker bossie (Lessertia frutescens)

Produksie-riglyne 
Inleiding: Kankerbos 
is 'n geharde, droogte 
bestande medisinale 
plant, inheems aan 
Suider-Afrika. Dit word 
in tradisionele medi-
syne gebruik as 'n 
anti-diabetiese, anti- 
stress, en anti-
tuberku-lose middel. 
Dit word ook gebruik 
vir verligting van pyn 
en ander kwale. 

Kanker bossie groei tot 3 meter hoog, het rooi 
blomme, silweragtige blare, ballonagtige peule en 'n 
bitter smaak as gevolg van die flavonoïedinhoud. 

Voortplanting: Kanker bossie kan maklik deur saad 
voortgeplant word. Saad word geoes wanneer die 
ballonagtige peule droog of bruin is. Saad wat te 
vroeg geoes word, mag nie ryp word nie en dus nie 
ontkiem nie. Die ryp sade is donkerbruin tot swart en 
ongeveer 3 mm in deursneë. 

Ontkiemings persentasie kan tot 80% wees. 
Ontkieming kan verder verbeter word deur die sade 
in water te week voor dit geplant word. Saailinge kan 
na vier weke na opkoms, verplant word in die land. 
Spasiëring is 30-100 sentimeter tussen rye en 30-
50 sentimeter tussen plante in die ry. 

Verbouing: Kanker 
bossie groei goed 
dwarsdeur die jaar. Dit 
floreer in sanderige of 
sanderige leemgrond. 
Verpotting 
(verdwerging) kan 
voorkom by plante wat 
geplant is in 'n 
organiese potgrond 
met kompos bas. 

Water behoeftes: Alhoewel kanker bossie droogte 
bestand is, benodig dit gereëlde besproeiing 
gedurende die eerste 4-8 weke na uitplant. 
Besproeiing kan tot elke tweede dag verminder word 
soos die plant volwasse word. In uiters warm 
gebiede word ‘n deklaag aanbeveel om waterverlies 
te verminder en grondtemperatuur te reguleer. 

Peste en siektes: Die belangrikste plae van 
kankerbosse sluit in swart plantluise, rooispinmyte, 
stamboorder en knopwortel aalwurms. Nematode 
(aalwurm) analise en bestuur is belangrik voor plant 
en tydens plantgroei om ernstige opbrengsverliese te 
vermy. 

Bemesting: Multi-voedingstowwe kan toegedien 
word drie weke na opkoms van die kanker bossie 
saailinge. Bemesting aanbeveling moet gebaseer 
word op die grondontledings. Gebalanseerde N:P:K 
moet toegedien word as a basis gevolg deur 
verdeelde toedienings van N. Organiese kunsmis 
kan ook gebruik word. 

Oes en droog: Oes die kanker bossie 3-4 maande 
nadat dit uitgeplant is. Kanker bossie word geoes 
deur die blare te pluk, die groeipunte te pluk of die 
boonste 30 cm terug te snoei. Droog die geoeste 
materiaal vir 4-6 dae in goed geventileerde areas 
(volle son, gedeeltelike of volle skaduwee) of dit kan 
gedroog word in 'n oond teen 45±5°C vir 1-3 dae.  

Kontak besonderhede: 

Prof. SO Amoo (AmooS@arc.agric.za) 

Dr. MM Mofokeng (MofokengM@arc.agric.za) 

Dr. NT Sithole (SitholeNT@arc.agric.za) 

Mr. KV Maedza (MaedzaK@arc.agric.za) 

Ms. M Ramudzuli (MbavhaleloR@arc.agric.za) 

Mr. TJ Mahlangu (MahlanguT@arc.agric.za) 


